
YBhg. Dato’ Haji Ayop Salleh
Pengarah Eksekutif
Institut Keselamatan dan Kesihatan Pekerjaan Negara 
(NIOSH)

Bulan Kemerdekaan 2025 turut melakar sejarah 
bagi Institut Keselamatan dan Kesihatan Pekerjaan 
Negara (NIOSH) apabila ia berjaya menganjurkan 
program bertaraf antarabangsa iaitu Sidang 
Kemuncak Keselamatan dan Kesihatan Pekerjaan 
ASEAN 2025 (ASEAN Safety and Health Workers 
Summit 2025 - ASEAN OSH Summit 2025).

Penganjuran sidang kemuncak ini mencerminkan 
komitmen berterusan Kementerian Sumber 
Manusia (KESUMA), menerusi NIOSH, untuk 
terus memperkukuh aspek keselamatan dan 
kesihatan pekerjaan (KKP) negara dan serantau, 
seiring dengan tanggungjawab Malaysia sebagai 
Pengerusi ASEAN 2025.

NIOSH sebelum ini menganjurkan Persidangan 
dan Pameran KKP (Conference and Exhibition on 
Occupational Safety and Health – COSH) secara 
tahunan namun ia dinaik taraf menjadi ASEAN 
OSH Summit 2025 sempena Kepengerusian 
ASEAN-Malaysia 2025, di bawah kempimpinan 
Perdana Menteri YAB Datuk Seri Anwar Ibrahim.

Alhamdulillah, sambutan yang diterima amat 
memberangsangkan apabila ASEAN OSH 
Summit 2025 dihadiri kira-kira 3,000 pengamal 
KKP serta lebih 70 pakar tempatan, ASEAN dan 
antarabangsa, termasuk dari Denmark, Amerika 
Syarikat, United Kingdom dan Türkiye. 

Selain persidangan dan pameran berkaitan KKP, 
ASEAN OSH Summit 2025 turut merangkumi NIOSH 
International Standards Seminar (NISS 2025), 
Asian OSH Research Institute (AOSHRI) Executive 
Meeting, ASEAN++ Workshop and Technical Visit 
dan Malaysian Research Initiative for National 
Agenda 3.0 (MaRINA 3.0) Workshop.

NIOSH turut berbesar hati untuk menyediakan 
premis khas untuk pejabat perhubungan AOSHRI 
di ibu pejabatnya di Bandar Baru Bangi yang telah 
dirasmikan pada 7 Ogos 2025.

Lebih membanggakan, Malaysia berjaya 
menempa nama di dalam Guiness World Records 
apabila berjaya mengumpul ikrar KKP terbanyak 
dalam satu kempen menerusi inisiatif bersama 
NIOSH dan Jabatan Keselamatan dan Kesihatan 
Pekerjaan. 

Namun, apa yang lebih signifikan ialah ASEAN 
OSH Summit 2025 berjaya menjadi wadah 
strategik bagi membincangkan isu-isu kritikal KKP 
masa kini seperti pengurusan risiko psikososial, 
penggunaan teknologi kecerdasan buatan (AI) di 
tempat kerja, integrasi ESG serta pembentukan 
masa depan pekerjaan yang lebih inklusif dan 
sihat. 

Bagi edisi FYi Ogos 2025 ini, NIOSH turut 
membawakan artikel bertajuk “Managing Heat 
Stress in Oxygen-Deficient Confined Spaces” 
yang menghuraikan cabaran sebenar di lapangan 
serta langkah kawalan utama bagi memastikan 
keselamatan dan kesejahteraan pekerja sentiasa 
berada pada tahap optimum. 

Pengurusan tekanan haba, khususnya dalam 
operasi berisiko tinggi seperti di ruang terkurung 
yang mempunyai kandungan oksigen yang 
rendah, memerlukan perhatian khusus daripada 
para pengamal KKP serta para pekerja terlibat.

Di dalam persekitaran sedemikian, penggunaan 
peralatan perlindungan diri yang kurang sesuai 
serta pengudaraan semula jadi yang lemah 
boleh menyebabkan tekanan fisiologi akibat 
peningkatan haba. Jika tidak dikawal, keadaan 
sebegini bukan sahaja boleh mengganggu 
kesihatan tetapi juga mengakibatkan kematian.

Melalui perkongsian pengetahuan dan 
teknologi terkini di persidangan antarabangsa 
seperti ASEAN OSH Summit 2025, pengamal 
KKP digalakkan memperkukuh kompetensi 
melalui pengetahuan terkini mengenai amalan 
pencegahan, termasuk penggunaan teknologi 
seperti wearable physiological monitors dan 
remote sensing, agar kemalangan di tempat kerja 
berisiko tinggi dapat dielakkan.

Bagi membantu majikan dan pekerja 
meningkatkan aspek KKP di tempat kerja mereka, 
NIOSH sedia memberikan khidmat nasihat serta 
menyediakan perkhidmatan audit teknikal, 
pembangunan modul latihan khusus serta 
penyediaan rujukan saintifik.

Semoga perkhidmatan yang ditawarkan serta 
perkongsian maklumat di dalam bulletin FYi 
ini dapat memperkukuh amalan profesional 
pengamal KKP dan menyokong usaha berterusan 
untuk membina tempat kerja yang lebih selamat, 
sihat dan mampan di Malaysia dan rantau ASEAN.

Sekian, terima kasih. 

Managing Heat Stress Challenges 
during Catalyst Handling in Inert 

Atmosphere Confined Space Entry
	f Ts. Haji Muhammad Zaeem Bin Haji Mokhtar
	f Programme Development Division (PDD), NIOSH

Catalyst handling is a critical operation 
in the petrochemical, oil and gas and 
chemical processing industries which 
often being carried out during shutdowns, 
turnarounds or start-up phases. The 
procedure typically involves loading fresh 
catalysts or unloading spent catalysts 
from reactors or vessels that demand 
high levels of precision and safety 
awareness. To prevent fire or explosion 
especially when handling pyrophoric 
or flammable catalyst materials, these 
operations are commonly conducted in 
inert atmosphere confined spaces, where 
oxygen is displaced by an inert gas such 
as nitrogen. While this method effectively 
minimizes the risk of combustion, 
it introduces complex physiological 
hazards, particularly heat stress, which 
can severely compromise the health and 
performance of workers if not properly 
managed. 

Working in a confined space under an 
inert atmosphere presents a double 
burden which are the environmental 
dangers of oxygen deficiency and toxic 
atmospheres and the physiological 
stress of heat exposure in an enclosed 
and thermally burdensome environment. 
These entries often require workers 
to wear fully encapsulating protective 
suits and respiratory protection such as 
supplied-air respirators, self-contained 
breathing apparatus (SCBA) and for 

inert atmosphere entry; a special life 
supporting system breathing apparatus. 
The impermeable nature of these 
protective ensembles severely restricts 
the body’s ability to cool itself, trapping 
heat and moisture and elevating the 
worker’s core body temperature. When 
combined with physically demanding 
tasks such as catalyst loading or vacuum 
unloading in restricted spaces, the risk 
of heat exhaustion, heat cramps or even 
heat stroke becomes critically high.

The Department of Occupational 
Safety and Health (DOSH) Industry 
Code of Practice for Safe Working in a 
Confined Space (2010) emphasizes the 
importance of assessing all hazards 
associated with confined space entry, 
including those related to environmental 
conditions, physical workload and PPE. 
However, in many cases, heat stress is 
under-recognized compared to more 
immediate hazards such as atmospheric 
contamination or engulfment. Heat 
stress must be treated as a primary risk 
factor, especially in catalyst handling 
jobs, where confined space design, lack 
of natural ventilation and residual heat 
from the vessel walls all contribute to a 
rapidly escalating thermal environment.

Additionally, the DOSH Guidelines on 
Heat Stress Management at Workplace 
(2016) provide a structured approach to 

identifying, evaluating and controlling 
heat stress. In typical open work 
environments, this might involve 
improving air movement, increasing 
hydration or adjusting schedules. 
However, in an inert confined space, 
many of these conventional controls are 
not applicable. Forced air ventilation 
cannot be used as it would compromise 
the inert status of the space. Cooling fans 
and evaporative cooling methods are 
ineffective and potentially dangerous in 
oxygen depleted atmospheres. As such, 
managing heat stress in this context 
requires creative and pre-emptive 
planning, integrating engineering, 
administrative, and personal control 
measures.

Before entry is even considered, 
a comprehensive risk assessment 
should be conducted. This includes 
measuring Wet Bulb Globe Temperature 
(WBGT) or equivalent thermal stress 
indicators within the confined space. 
The internal temperature of the reactor 
or vessel should be allowed to cool to 
safe limits after shutdown. In high-risk 
environments, thermal imaging can be 
used to detect hot spots or uneven heat 
retention. If the temperature remains 
too high, entry should be delayed or the 
vessel cooled using external insulation 
wraps or chilled nitrogen circulation 
where feasible.

Due to the inability to use traditional 
cooling or ventilation in inert 
atmospheres, engineering controls must 
focus on what can be done within the 
PPE and external environment. Workers 
should be equipped with cooling vests 
(gel or phase-change types), moisture-
wicking inner garments and body 
sensors to monitor vital signs. Real-time 
core temperature monitoring, heart 
rate and hydration levels are becoming 
increasingly valuable in industrial 
settings. Wearable technology can 
alert the standby person or the entry 
supervisors when a worker’s physiological 
indicators reach unsafe levels, prompting 
immediate intervention.

From an administrative perspective, strict 
work-rest cycles should be established 
based on environmental conditions, 
workload intensity and PPE type. For 
instance, in conditions above 30°C 
WBGT with heavy workload and full 
encapsulating suits, workers should not 
be inside the confined space for more 
than 15–20 minutes at a time, followed 
by an extended rest in a shaded or 
cooled recovery area. These cycles must 
be non-negotiable and enforced by 
entry supervisors or safety and health 
coordinators. Job rotation schedules can 
help distribute heat exposure across 
multiple workers and reduce overall risk.

Hydration is another vital control measure. 
Although workers may be unable to 
hydrate while inside the confined space 
due to the use of respiratory protection, 
pre-hydration (drinking fluids before 
entry) and post-entry rehydration are 

essential. Fluids containing electrolytes 
should be made readily available and 
heat acclimatization programs should 
be implemented for new or returning 
workers to allow their bodies to adapt to 
thermal stress over several days.

The European Catalyst Manufacturers 
Association (ECMA) Catalyst Handling 
Best Practice Guide highlights that 
catalyst operations should be mechanized 
or semi-automated wherever possible 
to reduce physical strain and time spent 
inside the vessel. For example, sock 
loading or dense loading techniques 
using mechanical systems can reduce 
manual handling. Vacuum unloading 
with sealed systems limits dust and 
heat exposure simultaneously. Wherever 
practical, remote operation tools or 
robotic equipment should be prioritized 
for high-risk entry tasks.

The API Recommended Practice 2217A 
(5th Edition, 2017) outlines best 
practices for safe work in inert confined 
spaces, emphasizing the need for 
effective planning, training and rescue 
readiness. Rescue teams must be 
prepared to address both atmospheric 
and physiological emergencies. Rescue 
planning should incorporate heat-related 
illness response, including the provision 
of cold packs, rapid cooling devices and 
IV rehydration, especially in prolonged 
operations. Emergency drills should 
simulate both oxygen deficiency and heat 
stress scenarios and entry permits must 
document thermal risk assessments and 
exposure limits.

Monitoring and supervision must be 
continuous and active. A standby person 
must be positioned at the entry point with 
full visibility with a live communication 
with the entrant. Standby persons must 
be trained to identify early symptoms 
of heat stress such as slurred speech, 
incoordination and heavy sweating 
and be empowered to initiate rescue 
procedures without delay. Visual checks 
alone may not be enough due to the 
limited field of vision and communication 
barriers imposed by breathing apparatus 
masks and suits. Thus, real-time 
monitoring tools and buddy systems are 
essential.

Managing heat stress during catalyst 
handling in inert atmosphere confined 
space entry requires a holistic and 
disciplined safety strategy. The unique 
nature of these entries; combining oxygen 
deficiency, PPE burden, poor ventilation, 
and physical workload; makes heat stress 
a life-threatening hazard if not properly 
managed. Compliance with DOSH’s 
regulatory codes, along with adherence 
to international best practices from API, 
ECMA and indoor air quality standards, 
enables employers to design safer work 
systems. Success lies in proactive risk 
assessment, engineering innovation, 
vigilant supervision, worker training and 
emergency readiness. Only by integrating 
all of these elements can organizations 
ensure the safety and health of workers 
engaged in one of the most hazardous but 
essential tasks in industrial operations. 


Bencana Alam, Memperkasa Langkah 
Pencegahan, Kesiapsiagaan dan 

Respons
	f Prof. Madya Dr Haliza Abdul Rahman
	f Jabatan Kesihatan Persekitaran & Pekerjaan
	f Fakulti Perubatan dan Sains Kesihatan/ 
	f Institut Pengajian Sains Sosial
	f Universiti Putra Malaysia

Beberapa hari ini Malaysia dikejutkan 
dengan pelbagai episod bencana yang 
berlaku hampir serentak di seluruh 
negara sebagai respons kepada pelbagai 
kerosakan, penurunan kualiti dan 
pencemaran yang berlaku terhadap alam 
sekitar dan komponennya. Antaranya 
tanah jerlus di masjid India, Kuala 
Lumpur; Tanah runtuh di Setapak, Kuala 
Lumpur; Kepala air di Slim River, Perak 
selain banjir kilat di pelbagai tempat di 
Lembah Klang. 

Pelbagai bencana alam direkodkan 
di negara ini dengan kekerapan dan 
keseriusannya semakin meningkat. 
Bencana menyebabkan kehilangan 
nyawa, kerosakan infrastruktur dan 
gangguan terhadap kehidupan seharian. 
Banjir dan tanah runtuh adalah antara 
bencana alam yang paling kerap berlaku 
di negara ini, terutama di kawasan 
yang terdedah kepada hujan lebat 
dan perubahan iklim. Ancaman puting 
beliung, tsunami dan gempa bumi turut 
menimbulkan kegusaran. 

Natijahnya, sebagai sebuah negara 
beriklim khatulistiwa yang menerima 
hujan lebat dan mengalami suhu tinggi 
sepanjang tahun, tidak dinafikan 
Malaysia berpotensi terdedah kepada 
pelbagai bencana alam, apatah lagi 
jika pembangunan yang dilaksanakan 
kurang menitikberat kelestarian alam. 
Mengelakkan bencana alam sepenuhnya 
adalah tidak mungkin, tetapi Malaysia 
boleh mengambil langkah-langkah 
berkesan untuk mengurangkan risiko 
dan impaknya terhadap mengurangkan 
kerugian nyawa dan kerosakan harta 
benda akibat pelbagai bencana alam 
yang melanda.

MEMPERKASA LANGKAH PENCEGAHAN 
DAN RESPONS

Pelbagai bencana alam pada 2024 
menunjukkan betapa seriusnya isu-
isu alam sekitar yang dihadapi oleh 
Malaysia. Mengelakkan bencana alam 
sepenuhnya adalah sesuatu yang sukar, 
terutama kerana faktor semula jadi 
seperti cuaca dan geologi yang tidak 
boleh dikawal. Namun, Malaysia boleh 
mengambil pelbagai langkah mitigasi 
dan pencegahan untuk mengurangkan 
impak bencana alam kepada kehidupan 

manusia, infrastruktur dan alam sekitar. 
Berikut adalah beberapa strategi yang 
boleh diambil untuk mengurangkan 
risiko bencana alam.

Kawalan Pembangunan dan 
Penebangan Hutan: antaranya melalui 
penguatkuasaan undang-undang  
berkaitan pembalakan dengan mengawal 
dan mengehadkan pembalakan di 
kawasan sensitif untuk mencegah 
tanah runtuh dan hakisan. Aktiviti 
pembalakan yang tidak terkawal boleh 
menyebabkan kemusnahan hutan dan 
meningkatkan risiko bencana alam. Pada 
tahun 2023, kawasan di Lembah Bertam, 
Cameron Highlands, mengalami tanah 
runtuh akibat pembalakan haram yang 
mengakibatkan kerosakan habitat dan 
kematian. Kes ini menekankan keperluan 
untuk penguatkuasaan yang lebih ketat 
terhadap pembalakan haram. Data 
dari Jabatan Perhutanan menunjukkan 
bahawa langkah penguatkuasaan 
yang lebih ketat telah mengurangkan 
kadar pembalakan haram sebanyak 
15% pada tahun 2024 berbanding 
tahun sebelumnya. Malah, sejak 
penguatkuasaan yang lebih ketat pada 
2023, kejadian tanah runtuh di Cameron 
Highlands telah menurun sebanyak 
15%, dengan lebih banyak projek 
pembangunan yang mematuhi garis 
panduan alam sekitar yang ketat.

Selain itu, pemeliharaan dan penanaman 
semula hutan adalah penting untuk 
mencegah tanah runtuh dan banjir. 
Malah, penguatkuasaan zon selamat di 
kawasan pantai dan bukit adalah penting 
untuk mengurangkan risiko bencana. 
Di Sarawak, program penanaman 
semula hutan lebih 10,000 hektar 
telah dilaksanakan di kawasan yang 
terjejas oleh pembalakan, termasuk di 
Ulu Baram dan Mulu telah membantu 
mengurangkan risiko hakisan tanah 
dan melindungi biodiversiti seterusnya 
mencegah bencana alam seperti tanah 
runtuh.

Pengurusan Zon Bukit dan Kawasan 
Sensitif adalah amat penting. 
Mengawal pembangunan di kawasan 
bukit dan kawasan yang terdedah 
kepada tanah runtuh adalah kritikal. 
Aktiviti pembangunan di kawasan 

berbukit perlu dipantau dengan teliti 
untuk mengelakkan bencana. Bukit 
Antarabangsa merupakan antara 
kawasan sering terdedah kepada episod 
tanah runtuh. Pada tahun 2023, usaha 
kerajaan untuk mengawal pembangunan 
baru di kawasan berbukit ini telah 
membantu mengurangkan insiden tanah 
runtuh, walaupun ancaman masih ada.

Pengukuhan Dasar Alam Sekitar 
adalah kunci dalam mengelakkan atau 
mengurangkan impak bencana alam di 
Malaysia. Melalui dasar yang berkesan, 
kerajaan dapat mengurus sumber alam 
dengan lebih baik, mengurangkan risiko 
bencana dan memastikan pembangunan 
yang lestari. Sebagai contoh, Dasar 
Penyimpanan Air Semula Jadi yang 
melibatkan pemuliharaan kawasan 
tadahan air semula jadi seperti hutan 
dan tanah lembap untuk menyimpan 
air hujan dan mengurangkan aliran 
permukaan yang boleh menyebabkan 
banjir. Pemuliharaan hutan paya 
gambut iaitu Hutan Simpan Raja Musa, 
Selangor yang berfungsi sebagai 
kawasan tadahan air yang penting telah 
membantu mengawal aliran air dan 
mengurangkan risiko banjir di kawasan 
sekitarnya. Kerajaan Malaysia telah 
memperkenalkan beberapa inisiatif baru 
untuk mengurangkan impak bencana 
alam dan menangani isu alam sekitar. 
Ini termasuk penguatkuasaan undang-
undang yang lebih ketat terhadap 
pembalakan haram dan penambakan 
laut tanpa kelulusan alam sekitar yang 
sewajarnya. 

Perundangan yang Mantap dan 
Berkesan: Perundangan di Malaysia 
adalah asas kepada usaha kelestarian 
alam sekitar dan pencegahan bencana 
alam. Akta-akta seperti Akta Kualiti Alam 
Sekeliling, Akta Perhutanan Negara dan 
Akta Perancangan Bandar dan Desa 
memainkan peranan penting dalam 
mengawal pembangunan, melindungi 
sumber semula jadi dan mengurangkan 
risiko bencana alam. Akta Perancangan 
Bandar dan Desa 1976 (Akta 172) misalnya 
memberi kuasa kepada kerajaan untuk 
mengawal pembangunan di kawasan-
kawasan sensitif alam sekitar seperti 
lereng bukit, zon pantai dan kawasan 
tadahan air. Pembangunan yang tidak 

mematuhi Rancangan Tempatan atau 
Rancangan Struktur yang disediakan di 
bawah Akta ini boleh dikenakan tindakan 
undang-undang. Pada tahun 2023, pihak 
berkuasa tempatan menggunakan Akta 
172 untuk menghentikan beberapa 
projek pembangunan di Cameron 
Highlands yang tidak mematuhi 
syarat-syarat alam sekitar. Langkah 
ini diambil bagi mencegah kejadian 
tanah runtuh yang sering berlaku akibat 
pembangunan yang tidak terkawal diikuti 
dengan penguatkuasaan yang lebih ketat 
terhadap pembangunan di kawasan 
berbukit telah mengurangkan kejadian 
tanah runtuh di Cameron Highlands 
sebanyak 15% pada tahun 2023 
berbanding tahun sebelumnya. Namun, 
komitmen berterusan dan pematuhan 
yang ketat terhadap undang-undang 
ini diperlukan untuk memastikan masa 
depan yang lebih selamat dan lestari.

Teknologi dan Sistem Amaran Awal: 
hal ini melibatkan Sistem Amaran 
Awal Bencana dengan memasang dan 
mengoptimumkan sistem amaran awal 
untuk banjir, tsunami, tanah runtuh, dan 
bencana lain yang boleh memberi amaran 
kepada penduduk sebelum kejadian 
berlaku. Pada 2023, sistem amaran 
banjir baru dipasang di Lembah Klang 
yang menggunakan teknologi canggih 
untuk memantau paras air sungai dan 
memberi amaran awal kepada penduduk 
melalui mesej teks dan siren membantu 
mengurangkan jumlah mangsa yang 
terjejas semasa banjir besar pada bulan 
Disember 2023.

Pemantauan dan Penyelidikan dengan 
menggunakan teknologi terkini seperti 
pengimejan satelit, radar dan dron untuk 
memantau keadaan cuaca, perubahan 
landskap dan tanda-tanda awal bencana 
juga mampu meminimumkan pelbagai 
risiko bencana. Selain itu, Pembangunan 
Pangkalan Data Bencana yang 

komprehensif dibantu dengan teknologi 
inovatif seperti kecerdasan buatan 
(AI) dan Internet of Things (IoT) dapat 
membantu dalam perancangan dan 
tindak balas bencana yang lebih efektif. 
Inovasi dalam Pengurusan Bencana juga 
diberi perhatian yang mana, Penggunaan 
Dron untuk Penilaian Kerosakan Pasca-
Banjir di Pahang (2023) membolehkan 
penilaian kerosakan dengan lebih cepat 
dan tepat, membolehkan bantuan 
disalurkan dengan lebih efisien dan 
kawasan yang terjejas dapat dipulihkan 
dengan lebih cepat.

Kerjasama Antara Agensi: penubuhan 
jawatankuasa atau task force yang 
melibatkan pelbagai agensi kerajaan 
seperti Jabatan Meteorologi Malaysia, 
Agensi Pengurusan Bencana Negara 
(NADMA), Jabatan Alam Sekitar dan 
Jabatan Perhutanan dapat memastikan 
tindakan yang diambil adalah bersepadu 
dan berkesan. Malah, kerjasama dengan 
sektor swasta  dan NGO juga boleh 
dalam usaha pencegahan bencana 
melalui program tanggungjawab sosial 
korporat (CSR) dan inisiatif masyarakat 
setempat. Pada 2023, syarikat korporat 
bekerjasama dengan NGO tempatan 
untuk melaksanakan projek penanaman 
bakau di kawasan pantai Johor bertujuan  
mengurangkan hakisan pantai dan 
menyediakan perlindungan semula jadi 
terhadap tsunami dan ribut.

Pendidikan, Latihan dan Kesedaran 
Masyarakat Berkaitan Alam Sekitar: 
Pada tahun 2023 dan 2024, pelbagai 
kempen kesedaran alam sekitar telah 
dijalankan di sekolah dan komuniti 
untuk mendidik orang ramai tentang 
kepentingan menjaga alam sekitar, 
mengurangkan jejak karbon dan 
kempen kesedaran bencana. Pendidikan 
dan kesedaran adalah kunci untuk 
mengurangkan risiko bencana. Kempen 
kesedaran yang dan simulasi memberi 

tumpuan kepada tindakan yang boleh 
diambil sebelum, semasa, dan selepas 
bencana boleh menyelamatkan nyawa. 
Latihan bencana yang kerap untuk 
komuniti, terutama di kawasan berisiko 
tinggi juga boleh membantu mereka 
bersedia menghadapi bencana dan 
bertindak balas dengan lebih cepat. 
Misalnya, pada tahun 2023, kerajaan 
memperkenalkan program pendidikan 
kesedaran banjir di sekolah-sekolah di 
kawasan Pantai Timur, yang mengajar 
pelajar dan komuniti bagaimana 
untuk bertindak balas semasa banjir. 
Kesannya, data menunjukkan jumlah 
korban jiwa akibat banjir di Kelantan 
dan Terengganu menurun sebanyak 
20% pada tahun 2024 berbanding 
tahun sebelumnya, sebahagian besar 
disebabkan oleh peningkatan kesedaran 
dan tindakan segera oleh penduduk. 
Sebagai sebahagian daripada usaha 
kesiapsiagaan, simulasi tsunami turut 
dijalankan di Pulau Pinang yang mana 
penduduk tempatan dilatih untuk 
bertindak balas terhadap amaran 
tsunami, termasuk cara evakuasi ke 
tempat yang lebih tinggi dan penggunaan 
laluan kecemasan yang telah ditetapkan.

Dapat dirumuskan pendekatan 
bersepadu dan terintegrasi dalam 
mencegah bencana alam di Malaysia 
memerlukan kerjasama erat antara 
kerajaan, masyarakat, sektor swasta 
dan NGO. Dengan menggabungkan 
penguatkuasaan undang-undang yang 
ketat, pendidikan awam, pembangunan 
infrastruktur yang mampan, pengurusan 
sumber alam yang lestari, teknologi 
amaran awal, kerjasama antara agensi 
dan penyelidikan yang berterusan, 
Malaysia dapat mengurangkan risiko 
bencana alam dan memastikan 
keselamatan serta kesejahteraan 
rakyatnya. 

ASEAN Safety and Health Workers Summit 2025 
(ASEAN OSH Summit 2025) 4 -5 Ogos 2025 

4–5 Ogos 2025, Kuala Lumpur – NIOSH 
telah menganjurkan ASEAN Safety and 
Health Workers Summit 2025 (ASEAN 
OSH Summit 2025) yang berlangsung di 
Kuala Lumpur Convention Centre (KLCC). 
Program ini telah menghimpunkan kira-
kira 3,000 pengamal Keselamatan dan 
Kesihatan Pekerjaan (KKP) serta lebih 70 
orang pakar dari negara-negara ASEAN, 
termasuk penceramah antarabangsa 
dari Denmark, Amerika Syarikat, United 
Kingdom dan Turkiye.

Dianjurkan bersempena Kepengerusian 
ASEAN-Malaysia 2025, penganjuran 
ASEAN OSH Summit 2025 membuka 
lembaran baharu dalam kerjasama 
serantau, inovasi keselamatan 
pekerjaan, serta pembentukan dasar 
yang berpaksikan kesejahteraan pekerja.

Sepanjang program ini, beberapa acara 
utama turut dijalankan, antaranya 
Mesyuarat Eksekutif Asian Occupational 
Safety & Health Research Institute 
kali ke-10 (10th AOSHRI Meeting) yang 
menghimpunkan institut penyelidikan 
KKP dari 14 negara Asia; ASEAN++ 
Workshop and Technical Visit yang 
melibatkan pakar-pakar ASEAN dan 
negara rakan; MaRINA 3.0 Workshop bagi 
menetapkan keutamaan penyelidikan 
KKP untuk tempoh 2026 hingga 2030. 

Setinggi-tinggi penghargaan diucapkan 
kepada semua delegasi, penceramah, 
pempamer, rakan kerjasama dan 
sukarelawan yang telah menjayakan 
penganjuran program ini. ASEAN OSH 
Summit 2025 merupakan satu platform 
penting yang berjaya mengumpulkan 
pakar-pakar KKP serantau bagi 
memperkukuhkan budaya keselamatan 
dan kesihatan pekerjaan di ASEAN. 
Penganjuran program ini membuktikan 
komitmen NIOSH dalam memainkan 
peranan sebagai pusat rujukan KKP di 
peringkat antarabangsa. 

Majlis Perasmian Pejabat Perhubungan (Liaison 
Office) “Asian Occupational Safety and Health 
Research Institute” (AOSHRI)

Lawatan Delegasi ASEAN OSH Summit 2025 Ke 
Pusat Rehabilitasi Perkeso Tun Abdul Razak, Melaka

6 Ogos 2025 

8 Ogos 2025 

6 Ogos 2025, Bandar Baru Bangi - Majlis 
perasmian Pejabat Perhubungan (Liaison 
Office) “Asian Occupational Safety and 
Health Research Institute” (AOSHRI) telah 
berlangsung Ibu Pejabat NIOSH, Bandar 
Baru Bangi.

Disempurnakan oleh Tuan Manivanan 
Gowin, Naib Pengerusi NIOSH, majlis 
ini amat bermakna kerana ia bakal 
memperkukuh peranan Malaysia sebagai 
pusat penyelidikan keselamatan dan 
kesihatan pekerjaan (KKP) di rantau Asia.

Dengan pelancaran pejabat tetap 
tersebut, AOSHRI kini berkemampuan 
untuk menyelaras penyelidikan, 
pertukaran pengetahuan dan 
pembangunan kapasiti dengan lebih 
cekap, demi untuk mewujudkan tempat 
kerja yang lebih selamat dan sihat di 
rantau Asia. 

8 Ogos 2025, Melaka - Sebagai 
sebahagian daripada program ASEAN 
OSH Summit 2025, delegasi ASEAN dan 
pakar-pakar dari beberapa negara lain 
telah dibawa melawat Pusat Rehabilitasi 
PERKESO Tun Abdul Razak di Melaka.  

Sempena lawatan teknikal yang 
dianjurkan oleh NIOSH tersebut, para 
peserta telah diberikan taklimat oleh 
Dr. Fazita Abdul Talib yang merupakan 
Ketua Jabatan Klinikal Pusat Rehabilitasi 
PERKESO . Mereka turut berpeluang 
melihat pelbagai peralatan dan 
kemudahan canggih yang disediakan 
di pusat rehabilitasi tersebut, termasuk 
teknologi robotik dalam terapi fizikal  

Pusat Rehabilitasi PERKESO merupakan 
kemudahan  bertaraf antarabangsa yang 
mengintegrasikan rawatan rehabilitasi 
perubatan dan vokasional. Antara lain, ia 
membantu orang berinsurans PERKESO 
dan golongan pekerja untuk dipulihkan 
secara fizikal dan vokasional sehingga 
akhirnya kembali ke alam pekerjaan dan 
masyarakat dengan keupayaan yang 
maksimum. 

Program Khidmat Rundingan CHRA di Syarikat Jady 
Makmur Trading 19 Ogos 2025 

19 Ogos 2025, Alor Setar – Program 
Khidmat rundingan Chemical Health 
Risk Assessment (CHRA) telah dijalankan 
di Syarikat Jady Makmur Trading, Alor 
Setar. Program ini bertujuan mengenal 
pasti bahan kimia berbahaya di tempat 
kerja, menilai tahap pendedahan pekerja 
serta menentukan langkah kawalan yang 
sesuai. Pegawai NIOSH yang terlibat 
ialah Pn. Noorhashimah Awang. 

Program Khidmat Rundingan Advanced Ergonomic 
Risk Assesment (ERA) di Syarikat Sumitomo Electric 
Interconnect Products (M) Sdn. Bhd. 22 Ogos 2025 

22 Ogos 2025, Selangor – Program 
Khidmat rundingan Advanced Ergonomic 
Risk Assesment (ERA) telah dijalankan 
oleh Jabatan Perundingan, Penyelidikan 
dan Pembangunan (CRDD) NIOSH 
bertempat di Syarikat Sumitomo Electric 
Interconnect Products (M) Sdn. Bhd. 
Program ini bertujuan untuk mengenal 
pasti, menilai dan mengurangkan 
risiko ergonomik di tempat kerja bagi 
memastikan kesejahteraan dan kesihatan 
pekerja terjamin serta produktiviti kerja 
dapat ditingkatkan. Pegawai NIOSH yang 
terlibat ialah En. Noorul Azreen Azis. 

Program Khidmat Rundingan Noise Risk Assessment 
(NRA) di Majlis Perbandaran Pengerang 25-26 Ogos 2025 

25-26 Ogos 2025, Johor –  Program 
Khidmat  rundingan Noise Risk 
Assessment (NRA) telah dijalankan 
bertempat di Majlis Perbandaran 
Pengerang, Johor. Tujuan sesi ini 
dijalankan adalah untuk mengenal pasti 
tahap pendedahan bunyi di tempat kerja, 
menilai risiko yang dihadapi oleh anggota 
terhadap bunyi bising berlebihan dan 
memberi cadangan kawalan yang sesuai. 
Pegawai NIOSH yang terlibat ialah En. 
Noorul Azreen Azis dan En. Arif Afzan. 

Program Sambutan Hari Kebangsaan Peringkat NIOSH 
2025 26 Ogos 2025 

26 Ogos 2025, Bandar Baru Bangi - 
Program Sambutan Hari Kebangsaan 
Peringkat NIOSH 2025 anjuran NIOSH 
telah berlangsung dengan meriah 
bertempat di NIOSH Bandar Baru Bangi. 
Antara pengisian utama program ini 
ialah lawatan ke Makmal Fall Protection 
Equipment Testing Laboratory (FPETL) 
dan sesi ceramah bertajuk ‘Menjulang 
Sejarah Menghargai Kemerdekaan’ yang 
telah disampaikan oleh Dr. Zatul Himmah 
Adnan daripada Jabatan Pengajian 
Kenegaraan dan Ketamadunan, Fakulti 
Ekologi Manusia, Universiti Putra 
Malaysia (UPM), sesi kuiz Kahoot dan 
nyanyian lagu patriotik. 

Program Khidmat Rundingan Chemical Health Risk 
Assessment (CHRA) di Perodua Sales Sdn. Bhd. 26 Ogos 2025 

26 Ogos 2025, Johor Bahru – Program 
khidmat rundingan Chemical Health Risk 
Assessment (CHRA) telah dijalankan di 
Perodua Sales Sdn. Bhd., Johor Bahru. 
Penilaian ini bertujuan untuk mengenal 
pasti jenis bahan kimia berbahaya 
yang digunakan, dikendalikan atau 
disimpan di tempat kerja, menilai tahap 
pendedahan pekerja terhadap bahan 
kimia tersebut dan menentukan langkah 
kawalan yang sesuai bagi mengurangkan 
risiko kesihatan. Pegawai NIOSH yang 
terlibat ialah En. Noorul Azreen Azis dan 
Ts. Shahrulnizam Jamen. 

